
NOTIFICACIÓN 
 
Asunto: Resolución de concesión das subvencións, en réxime de concorrencia non competitiva, para a promoción 
e potenciación de reprodutoras inscritas no Rexistro Definitivo do Libro Xenealóxico da raza Rubia Galega nas 
explotacións da provincia de Lugo, anualidade 2020. 
 
 
En relación co asunto de referencia, a Xunta de Goberno da Deputación de Lugo, en sesión ordinaria celebrada 
o 18 de xuño de 2021, adoptou, entre outros, o seguinte acordo:  
 
“Logo de ver a proposta da Sra. Deputada Delegada da Área de Medio Rural e do Mar e Mocidade, do seguinte teor: 

 
”Asunto: Aprobación, se procede, da proposta de resolución formulada pola entidade colaboradora (ACRUGA), o 3 
de marzo de 2021, modificada por erros materiais o 6 de maio de 2021, e autorización a esta para o pago aos 
beneficiarios das subvencións, en réxime de concorrencia non competitiva, dentro da acción de fomento de 
dinamización e potenciación da integridade da raza bovina Rubia Galega nas explotacións lucenses; Eixo 2: Promoción 
e potenciación de reprodutoras inscritas no rexistro definitivo do Libro Xenealóxico da raza Rubia Galega nas 
explotacións da provincia de Lugo, anualidade 2020. 
 
I.- A Xunta de Goberno da Deputación Provincial de Lugo resolveu, o 24 de maio de 2019, entre outros: 

(...). 

4. Aprobar as bases da convocatoria de subvencións, en concorrencia non competitiva, para a dinamización e 
potenciación da integridade da raza bovina rubia galega nas explotacións lucenses. Eixe 2: promoción e 
potenciación de reprodutoras inscritas no rexistro definitivo do libro xenealóxico da raza rubia galega nas 
explotacións da provincia de Lugo, dotado con 200.000,00€/anuais (800.000,00 para o período 2019-2022). 

O importe da subvención tramítase como gasto plurianual coa seguinte distribución: 

Ano 2019: 200.000,00€, 

Ano 2020: 200.000,00€, 

Ano 2021: 200.000,00€, 

Ano 2022: 200.000,00€ 

5. Aprobar o gasto plurianual de 800.000,00€, para a liña de subvención de dinamización e potenciación da 
integridade da raza bovina rubia galega nas explotacións lucenses. Eixe 2: promoción e potenciación de 
reprodutoras inscritas no rexistro definitivo do libro xenealóxico da raza rubia galega nas explotacións da 
provincia de Lugo, que se desglosa en 200.000,00€ con cargo á aplicación orzamentaria 4190.48900 do 
orzamento da Deputación Provincial de Lugo para o ano 2019; e, para as anualidades 2020, 2021 e 2022 
adoptar o compromiso de dotar no orzamento xeral dos citados exercicios por importe de 200.000,00€ por 
anualidade, quedando supeditado a dispoñibilidade orzamentaria e ao cumprimento do principio de 
estabilidade orzamentaria e sostenibilidade financeira. 

6. Aprobar o convenio de colaboración coa ASOCIACIÓN NACIONAL DE CRIADORES DE GANADO VACUNO 
SELECTO DE RAZA RUBIA GALLEGA (ACRUGA), titulado “CONVENIO DE ENTIDADE COLABORADORA ENTRE A 
DEPUTACIÓN PROVINCIAL DE LUGO E Á ASOCIACIÓN NACIONAL DE CRIADORES DE GANADO VACUNO 
SELECTO DE RAZA RUBIA GALLEGA (ACRUGA) PARA EXECUCIÓN DA ACTIVIDADE “DINAMIZACIÓN E 
POTENCIACIÓN DA INTEGRIDADE DA RAZA BOVINA RUBIA GALEGA NAS EXPLOTACIÓNS LUCENSES”, EIXO 2: 
PROMOCIÓN E POTENCIACIÓN DE REPRODUTORAS INSCRITAS NO REXISTRO DEFINITIVO DO LIBRO 
XENEALÓXICO DA RAZA RUBIA GALEGA NAS EXPLOTACIÓNS DA PROVINCIA DE LUGO, a fin de que ACRUGA 
adopte a condición de entidade colaboradora para a entrega e distribución dos fondos públicos aos 
beneficiarios desta acción do eixe 2. 

(...). 

 

Oficina de registro general

II.- En cumprimento do establecido nas Bases 9 e 10 das reguladoras das subvencións, amentadas no apartado 
anterior, a entidade colaboradora (ACRUGA) instruíu e tramitou os expedientes, revisando o seu persoal técnico 
(actuando colexiadamente) as solicitudes presentadas, verificando que contiñan a documentación esixida na base 8 
e emitindo un informe no que consta que da información que obra no seu poder despréndese que os beneficiarios 
cumprían tódolos requisitos necesarios para acceder ás subvencións. 
 
Vista a documentación integrante do expediente e o dito informe técnico do órgano colexiado, a Xunta Directiva de 
ACRUGA formulou, o 3 de marzo de 2021, proposta de resolución, co carácter de definitiva, que foi notificada aos 
interesados por medio da publicación na páxina web de aquela (www.acruga.com). 
 
Con todo, erros materiais na dita proposta de resolución, detectados con posterioridade, deron lugar a que, en 
cumprimento do establecido na base 12, a Xunta Directiva da entidade colaboradora (ACRUGA) modificase a 
amentada proposta de resolución o 6 de maio de 2021. 
 
III.- Xustificados polos beneficiarios a realización das actividades e o cumprimento das finalidades que determinaron 
a concesión das subvencións, isto é, a inscrición das femias reprodutoras da raza bovina Rubia Galega no Rexistro 
Definitivo do Libro Xenealóxico desta raza animal, a través da achega da documentación esixida na base 14.1; a 
entidade colaboradora (ACRUGA), previa revisión da mesma, emitiu certificación na que se relacionan tódolos 
beneficiarios que teñen dereito á axuda, que foi remitida á Deputación Provincial o 10 de marzo de 2021, acompañada 
da amentada  documentación xustificativa, dentro do termo establecido na dita base 14.1 (RE nº: 2021RT002191), 
engadindo documentación complementaria o día 12 do mesmo mes (RE nº: 2021RT002329). 
 
IV. Revisada pola Unidade de Medio Rural a documentación referida no parágrafo anterior, resultou que aquela se 
atopaba incompleta e con defectos, polo que o 26 de marzo de 2021 requiriuse á entidade colaboradora (ACRUGA) 
para a achega da documentación necesaria e a emenda de defectos (RS nº: 2021RPS003118); requirimento que foi 
contestado por aquela o 21 de abril de 2021 (RE nº: 2021RT003930), engadindo documentación complementaria os 
días 22 e 30 do mesmo mes (RE nº: 2021RT003998 e 2021RT004355 ), e os días 10 e 13 de maio (RE nº: 2021RT004696 
e 2021RT004892). 
 
V.- Detectados pola Unidade de Intervención incumprimentos, por parte de dous dos solicitantes propostos pola 
entidade colaboradora como beneficiarios das subvencións, dos requisitos establecidos na Base 3 das reguladoras 
das subvencións, a entidade colaboradora foi requirida novamente para a formulación dunha nova certificación de 
beneficiarios das subvencións e a modificación da proposta de resolución, adaptando as relacións de beneficiarios 
propostos e de solicitudes desestimadas ao feito descrito. 
 
O dito requirimento foi atendido pola entidade colaboradora o día 15 de xuño de 2021, coa incorporación dos 
documentos ao correspondente expediente, a través da sede electrónica (RE nº: 2021RT008179 e 2021RT008226). 

 
VI. Con base nestes antecedentes, e á vista da documentación achegada pola entidade colaboradora (ACRUGA), 
dende a Área de Medio Rural e do Mar, e Mocidade, emitiuse, o 15 de xuño de 2021, informe onde se estimou 
correcta a proposta de resolución formulada pola Xunta Directiva de ACRUGA o 3 de marzo de 2021, e modificada 
por erros materiais os días 6 de maio e 11 de xuño de 2021, así como a documentación achegada polos beneficiarios 
para a xustificación das subvencións, e cumpridos os fins para os cales se concederan estas, polo que se informou 
favorablemente para que, logo dos demais trámites regulamentarios, se acordaran pola Xunta de Goberno:  

1. Aprobar a proposta de resolución definitiva formulada pola Xunta Directiva da entidade colaboradora 
(ACRUGA) o 11 de xuño de 2021, que consta no expediente. 

2. Ditar resolución de concesión das subvencións, de conformidade coa proposta de resolución citada no 
apartado anterior. 

3. Autorizar á entidade colaboradora (ACRUGA) para o pago das subvencións aos beneficiarios que se 
relacionan na certificación emitida por aquela o 14 de xuño de 2021, que tamén consta no expediente.” 

 
VII.- Vista a documentación achegada, así como o dito informe da Área de Medio Rural e do Mar, e Mocidade, a 
Intervención da Deputación Provincial de Lugo fiscalizou de conformidade o expediente, o 16 de xuño de 2021.  

Por todo canto vai exposto, proponse que pola Xunta de Goberno se adopten os seguintes acordos: 

 1. Aprobar a proposta de resolución definitiva formulada pola Xunta Directiva da entidade colaboradora 
(ACRUGA) o 11 de xuño de 2021, que se axunta a esta proposta. 

2. Ditar resolución de concesión das subvencións, de conformidade coa proposta de resolución citada no 
apartado anterior. 

3. Autorizar á entidade colaboradora (ACRUGA) para o pago das subvencións aos beneficiarios que se 
relacionan na certificación emitida por aquela o 14 de xuño de 2021, que tamén se axunta a esta proposta. 
 
 

A Xunta de Goberno, por unanimidade dos asistentes, acorda prestar aprobación á proposta presentada e 
anteriormente transcrita”. 

 

O que se lles notifico en cumprimento do establecido no artigo 40 da Lei 39/2015, do 1 de outubro, do 
Procedemento Administrativo Común das Administracións Públicas, coa indicación de que a presente resolución 
pon fin á vía administrativa, polo que contra a mesma cabe recurso de reposición ante a Xunta de Goberno da 
Deputación Provincial de Lugo, no prazo dun mes a contar dende o día seguinte ao da recepción da presente 
notificación, ou recurso contencioso – administrativo ante o Xulgado Contencioso – Administrativo de Lugo, no 
prazo de dous meses e na forma prevista na lexislación reguladora da devandita Xurisdición, sen prexuízo de que 
poida interpoñer calquera outro que consideren procedente. 

E para que conste, fágolles chegar esta información para os efectos que resulten oportunos. 

Lugo, data da sinatura dixital, 

 
 

“A SECRETARIA XERAL  
P.S. O SECRETARIO XERAL ADXUNTO, 

 
 
 

José Antonio Mourelle Cillero” 

 


